
ИЖТИМОИЙ ДЕПРИВАЦИЯ ШАРОИТИДАГИ ЕТИМ БОЛАЛАРГА ТАЪЛИМ    ТАРБИЯ  БЕРИШНИНГ ПСИХОЛОГИК УСЛУБЛАРИ

Ўзбекистон Республикаси  ўз мустақиллигини  эълон қилган дастлабки  кунларданоқ  баркамол авлодни камол топтириш шу  куннинг энг долзарб вазифасига айланди. Президентимиз И.А. Каримов 2010 йилни   “Баркамол авлод” йили деб аталиши муносабати билан ёш авлод тарбиясининг аҳамияти хусусида сўз юритиб шундай  деган эди: “Биз фарзандларимизни нафақат жисмоний, маънавий соғлом ўсиши, балки уларнинг энг замонавий интеллектуал билимларга эга бўлган уйғун ривожланган инсонлар бўлиб, XХI аср талабларига тўлиқ жавоб берадиган баркамол авлод бўлиб вояга етиши учун зарур барча  имконият ва шароитларни яратишни ўз олдимизга мақсад қалиб қўйганмиз”деб таъкидлаган фикрларини бевосита меҳрибонлик  уйи тарбияланувчилари хулқ-атвор атворида кузатиладиган  депривацияни камайтиришда, уларни баркамол авлод этиб тарбиялашда, халқ инсонпарварлиги чашмаларидан, умумбашарий қадриятлардан баҳраманд қилиш масалаларида  алоҳида аҳамият  бериш лозим. Бунда маънавиятдан “...оқилона фойдаланиш, болаларимизни ватанпарварлик, ростгўйлик, халқсеварлик руҳида  тарбиялаш  керак бўлади.  Президентимиз И.А.Каримов  таъкидлаб ўтканларидек : “Одобли, билимдон ва ақлли, мехнатсевар, иймон-эътиқодли фарзанд нафақат ота-онанинг, балки бутун жамиятнинг энг катта бойлигидир”. 

Етим болалар шахсининг шаклланиши депривация ҳолатида  яъни  шахс  шаклланиши  учун энг муҳим  аҳамиятга  эга  бўлган оила  таъсирининг йўқотилиши вазиятида  рўй  беради. Мазкур вазиятда  ижтимоий ва  биологик  омиллар комплекси  бола  шахсига  салбий  депривацион таъсир кўрсатади. Етим  болалар адаптацияси (мослашиши) билан боғлиқ  ижтимоий, психологик, педагогик, физиологик муаммоларни  ўрганиш ниҳоятда  муҳим  аҳамиятга  эга.

Меҳрибонлик  уйларининг салбий  таъсири  ва  депривацияни бартараф  этиш учун педагогик  услублар билан бир қаторда  уларни  қабул қилган оилалар ёрдамидан фойдаланиш мақсадга  мувофиқдир. Етим  болалар билан олиб бориладиган  индувидуал ижтимоий  педагогик  ишлар болаларнинг ўзларига  психологик, ижтимоий, педагогик ёрдам  кўрсатиш билан узвий  боғлиқдир.

Педагог ва психологлар томонидан қўлланиладиган ижтимоий методларни  қуйидагича  таснифлаш мумкин:

· Ижтимоий  иш услублари;

· Ижтимоий  диагностика  методлари;

· Ижтимоий  профилактика  методлари;

· Ижтимоий  назорат методлари;

· Ижтимоий реабилитация  методлари;

· Ижтимоий-иқтисодий  методлар;

· Ташкилий  методлар;

· Тажриба  методи;

Психологик  методлар

· Психодиагностик  методлар;
· Психокоррекцион методлар;
· Психологик  маслаҳатлар методлари;
· Психотерапия  методлари;

· Психологик  таъсир методлари;

ПЕДАГОГИК  УСЛУБЛАР

· Ташкилий  методлар;

· Педагогик  таъсир методлари;

· Таълим  методлари;

· Тарбия  методлари;

· Ижтимоий-педагогик ўзаро таъсирни  ташкил этиш методлари;

“Ижтимоий педагог –ўсмир” ўзаро таъсири мазмуни  ва  тамойилларига  асосланган ҳолда  долзарб муаммоларни  ҳал этишда педагогик  ўзаро таъсир гуруҳига   кирувчи методлардан фойдаланиш мақсадга  мувофиқдир. Н.Е.Шуркова томонидан болалар онгига  таъсир этиш, тасаввур-қарашларини  шакллантириш, ижтимоий-педагогик  тизим  аъзолари билан ахборот айрибошлаш фаолиятини ташкил этиш, ижобий  ўқув  мотивларини  рағбатлантириш, ўзини-ўзи  таҳлил қилиш ва  баҳолашга  ёрдам  берувчи усулларни  қуйидагича  таснифланади:

-қарашларни  шакллантириш ва  ахборот айрибошлаш усуллари: таъсир этиш, уқтириш, диалог, исботлаш, йўриқнома, маъруза, даъват қилиш.

-фаолиятни ташкил этиш усуллари топшириқ, талаб, мусобақа, намуна ва ўрнак  кўрсатиш, мувафаққият қозониш вазиятини яратиш, истиқболни  тасаввур қилиш.

-баҳолаш ва  ўзини-ўзи  баҳолашни  рағбатлантириш усуллари танбеҳ, назорат қилиш, рағбатлантириш, танқид ва  ўзини-ўзи  танқид, ишонч, ижтимоий  фикр.

Ижтимоий  педагогик   ишлар  учун шахснинг  ҳолати ва  ҳулқ-атворига  таъсир этиш усуллари асос қилиб олинадиган бўлса, у  ҳолда мазкур усулларни  учта  гуруҳга  -ижтимоий-иқтисодий, ташкилий, психологик-педагогик  усулларга  ажратиш мумкин.

Ижтимоий-иқтисодий  методикалар гуруҳи ўзида  ижтимоий  соҳа  мутахассисларининг оила  ва  болаларнинг эҳтиёжлари моддий, маънавий, миллий, оилавий қизиқиш ва  эҳтиёжларига  таъсир этувчи усулларни  бирлаштиради. Ижтимоий  ва  иқтисодий  эҳтиёжларга  буюмлар ёки пул билан ёрдам  бериш, моддий  ёки маънавий  рағбатлантириш шаклида  таъсир этилади.

Ташкилий  методлар кишиларнинг  ҳулқ-атвори, меҳнат ва  жамоа  интизомига  риоя  қилишни  англаш, бурч  ва  масъулият ҳиссини  шакллантиришга  таъсир этишдан иборат. Мазкур методларнинг энг муҳим жиҳати, уларнинг бевосита  таъсир этиши ва  ҳуқуқий-  меъёрий  қоидаларга  асосланишидир.

Психологик  педагогик  методлар  гуруҳи  билвосита ўзини-ўзи  ва  хулқ-атворини  бошқариш механизми орқали  таъсир этишдан иборат. Болаларнинг хулқ-атвори, ижтимоий-психологик  ҳодисалар, ижтимоий ва  гуруҳий  фикр, оиладаги муҳит, муайян  ижтимоий  психологик  муаммоларнинг мавжудлиги, кайфият, дид, хоҳиш, истак, интилишларга  боғлиқ  ҳолда  намоён бўлади. Боланинг ижтимоий  психологик  муаммолари ноқулай, нотўғри мулоқот натижаси сифатида  намоён  бўлиб, нисбатан мустақиллик  табиатига  эга. 

Психологик-педагогик  методлар гуруҳига  қуйидагилар киради: ишонтириш (ижтимоий-педагогик ишларда турлича  шаклларда  амалга  оширилади, изоҳлаш, маслаҳат бериш, асосли тавсиялар, ижобий  мисол ва  намуналар келтириш), кузатиш, ижтимоий-психологик  ташҳис, ахборот бериш таъсир этиш, ўқув  фаолияти шароитини инсонпарварлаштириш, меҳнатга  жалб этиш, бола  қобилиятларини янада  кенгроқ   ривожлантириш, миллий-урф  одат, анъаналардан фойдаланиш. Буларнинг барчаси ижтимоий-педагогик  ишларнинг эришилган натижалари ҳақида  хулоса  чиқариш  имконини  беради.

Болалар ва ўсмирлар билан олиб бориладиган ишлар самарадорлиги  уларнинг  индивидуал ҳамда  ёш ҳусусиятларини  эътиборга  олган ҳолда   муносабатда  бўлишга  боғлиқдир. Темперамент, характер, қобилият, мойиллик, хулқ-атвор мотивлари ва  қизиқишларни ҳисобга  олиш, турли  ҳаётий  вазиятларда  болалар хулқ-атворига  сезиларли  таъсир этади.

Юқоридаги фикрлардан хулоса  чиқарадиган бўлсак ҳар бир болага хос  ривожланиш даражасига  мос  келувчи  тарбия  усулларини тўғри танлай  билиш индивидуал ишларнинг ўзига  хос  хусусиятидир.

